REPUBLIKA E SHQIPERISE
Késhilli i Ministrave

VENDIM

Nr. 325, daté 19/03/2008
MBI
“RREGULLAT PER PRANIMIN NE VEPRIMTARINE E OPERATORIT TE

TRANSPORTIT RRUGOR TE MALLRAVE DHE TE UDHETAREVE, S| DHE NJOHJA
E DOKUMENTEVE ZYRTARE TE CAKTUAR PER KETA OPERATORE”.

Né mbéshtetje té nenit 100, té Kushtetutés, neneve 6 e 43, té ligjit nr.8308, daté
18.03.1998 “Pér transportet rrugore”, té ndryshuar dhe neneve 83 dhe 87, té ligjit
nr.8378, daté 22.07.1998, “Kodi Rrugor i Republikés sé Shqipérisé”, té ndryshuar, me
propozimin e Ministrit t&¢ Punéve Publike, Transportit dhe Telekomunikacionit, Késhilli i
Ministrave,

VENDOSI:
1. Miratimin e rregullave pér pranimin né veprimtariné e operatorit t& transportit rrugor
té mallrave dhe té udhétaréve, si dhe njohja e dokumenteve zyrtare té caktuar pér kéta
operatoré, sipas tekstit, gé i bashkélidhet kétij vendimi dhe éshté pjesé pérbérése e tij.

2.  Ngarkohet me zbatimin e kétij vendimi Ministria e Punéve Publike, Transportit dhe
Telekomunikacionit dhe Ministria e Financave.

3. Ky vendim hyn né fuqi pas botimit né fletoren zyrtare.

KRYEMINISTRI

SALI BERISHA

MINISTRI | PUNEVE PUBLIKE, TRANSPORTIT
DHE TELEKOMUNIKACIONIT

SOKOL OLLDASHI
MINISTER



RREGULLAT PER PRANIMIN NE VEPRIMTARINE E OPERATORIT TE
TRANSPORTIT RRUGOR TE MALLRAVE DHE UDHETAREVE, SI DHE NJOHJA E
DOKUMENTEVE ZYRTATE TE CAKTUAR PER KETA OPERATORE



KAPITULLI |
Qéllimi dhe fusha e veprimit té rregullave
1. Qéllimi

1.1. Pranimi dhe ndjekja e veprimtarisé sé operatorit té transportit rrugor té mallrave ose
operatorit té transportit rrugor té udhétaréve rregullohet me anén e dispozitave té kétij
vendimi.

1.2. Dispozitat e kétij vendimi do té zbatohen pér té gjithé ndérmarrjet e transportit
rrugor, gé pérfshihen né:

a) veprimtariné e transportit rrugor té udhétaréve, pér té treté ose me qira,
brenda dhe jashté vendit;

b) veprimtariné e transportit ndérkombétar rrugor t&€ mallrave pér té treté ose me
gira, me mjete motorike ose kombinimi t& mjeteve, kapaciteti i té cilave
pércaktohet me udhézim té ministrit, sipas nenit 49, té ligjit nr. 8308, daté
18.03.1998 “Pér transportet rrugore”, té ndryshuar;

c) veprimtariné e transportit rrugor té mallrave pér té treté ose me qgira, brenda
vendit, me mjete motorike ose kombinimi té mjeteve, kur ngarkesa
maksimale, e lejuar i kalon 1.5 toné.

2. Shtrirja

2.1. Transporti i mallrave dhe i udhétaréve lejohet té kryhet, nga ndérmarrje té
transportit pér té treté ose me gira vetém, kur jané pajisur me:

a) licencén pérkatése né transportin rrugor, pér té treté ose me qira, t&€ mallrave
ose udhétaréve, brenda vendit;

b) licencén pérkatése né transportin ndérkombétar rrugor, pér té treté ose me
gira, té mallrave ose udhétaréve;

2.2. Pérjashtimisht nga rregullimi i pikés 2.1., té kétij kapitulli, lejohet transporti i
mallrave dhe i udhétaréve, nga ndérmarrje té transportit pér té treté ose me qira, pér
rastet né vijim:

a) pér kategorité e operacioneve té transportit té¢ mallrave pér té treté ose me gira brenda
vendit, gé mund té kryhen pa licencé sipas nenit 44, té ligjit nr.8308, daté 18.03.1998,
“Pér transportet rrugore”, té ndryshuar;

b) pér disa kategori transporti ndérkombétar té mallrave, kur e parashikojné marréveshjet
ndérkombétare;

c) kur leje e pérkohshme, pér vazhdimin e operacionit té¢ ndérmarrjes, éshté dhéné pér
géllime té rrethanave té paparashikuara, si né rastin e fatkegésive natyrore,ose kur kété
e kérkojné ndértimet masive brenda gytetit, ose kur e kérkojné punét e bujgésisé né
kohén e korrjeve dhe shirjeve;

2.3) Pérjashtohen nga dispozitat e kétij vendimi:

a) ndérmarrjet, qé kérkojné té pérfshihen né operacionet e transportit t& udhétaréve pér
llogari té vet. Né kété rast, operacionet e transportit kryhen pér géllime jo-tregtare dhe jo-



fitimprurése, si dhe mjetet e pérdorura jané proné e ndérmarrjes ose té marra me qgira
dhe drejtohen nga punonjés té ndérmarrjes;

b) ndérmarrjet e transportit t¢é mallrave pér llogari té€ vet. Né kété rast, mallrat e
transportuara jané proné e ndérmarrjes, si dhe mjetet motorike pér transporte té tilla
drejtohen nga punonjésit e ndérmarrjes dhe jané proné e ndérmarrjes, ose jané té blera
nga ajo me késte, ose té marra me qgira pa drejtues mjeti. Transporti i mallrave pér llogari
té vet duhet té jeté ndihmés né té gjithé veprimtarité e ndérmarrjes.

KAPITULLI I
Plotésimi i kushteve pér pranimin né veprimtariné e transportit rrugor

1. Kérkesat pér pranim
Licenca pér pranimin né veprimtariné e transportit rrugor t& mallrave dhe udhétaréve
jepet pér operatorét e transportit rrugor, kur plotésohen kérkesat si mé poshté vijon:

a) té jeté me reputacion té miré;

b) té keté besueshméri financiare ;

c) té keté kompetencén profesionale té nevojshme.

2. Drejtuesi i veprimtarisé sé transportit

2.1. Ndérmarrja qé pérfshihet né veprimtariné e operatorit té transportit rrugor, duhet té
keté né pérbérje té saj, ose té punésuar me kontraté njé ose mé shumé persona, qé
drejton veprimtariné e saj, por gqé duhet té plotésojé kérkesat sipas shkronjave “a” dhe
“c”, té pikés 1, té kétij kapitulli. Drejtuesi i veprimtarisé sé transportit, duhet té plotésojé
kushtet, si mé poshté vijon:

a) ai/ajo duhet té drejtoj efektivisht dhe vazhdimisht veprimtariné e transportit té
ndérmarrjes;

b) té jeté i punésuar dhe i paguar nga ndérmarrja ose, kur ndérmarrja éshté njé
person fizik, mund té jeté veté ky person.
2.2. Kur ndérmarrja éshté person fizik, dhe nuk plotéson kérkesén e shkronjés “c”’, té
pikés 1, té kétij kapitulli, organet e transportit, sipas nenit 3, pika 3.16 e ligjit nr.8308,
daté 18.03.1998 “Pér transportet rrugore”, e lejojné até té ushtrojé veprimtaringé e
operatorit té transportit rrugor, me kusht qé, ajo té njoftoj kéto organe pér njé person
tjetér, gé plotéson kérkesat e shkronjave “a” dhe “c”, té pikés 1, té kétij kapitulli.

3. Plotésimi i kushtit né lidhje me reputacionin e miré
3.1 Ndérmarrja konsiderohet me reputacion té miré kur:

a) Drejtuesi/drejtuesit e veprimtarisé sé saj provojné se nuk ka kryer shkelje né lidhje
me:

i) rregullat gé lidhen me kohén e drejtimit té mjetit dhe periudhat e
pushimit té drejtuesve té mjeteve, kohén e punés; instalimin dhe
pérdorimin e pajisjes regjistruese;

i) trajnimin e drejtuesve té mjeteve;



iii)  mirémbajtjen dhe kontrollin e detyrueshém teknik, periodik e vjetor e
mjeteve;

iv) rregullat e operimit né tregun e transportit té mallrave dhe udhétaréve;

v)  mbingarkimin e mjetit, duke kaluar né kété ményré, ngarkesén e lejuar
sipas lejes sé garkullimit té tij;

vi) peshat dhe pérmasat e mjeteve maksimale gé pérdoren né garkullimin
brenda vendit dhe até ndérkombétar;

vii). siguriné e transportit t&¢ mallrave té rrezikshme me rrugé;

viii) instalimin dhe pérdorimin e pajisjes sé kufizimit t& shpejtésisé né disa
kategori mjetesh;

iX) lejen e drejtimit t&é mjetit;
X)  mbrojtjen e mjedisit;

xi) drejtimin e mjetit nga drejtues nén efektin e lendeve droguese ose
psikotrope.

b)  Drejtuesi/drejtuesit i veprimtarisé sé saj nuk deklarohet i papérshtatshém né
kryerjen e veprimtarisé sé operatorit té transportit rrugor sipas pikés 4.1, té
kapitullit 111;

c) Ajo nuk ka gené mé paré e dénuar pér shkelje serioze té rregullave né fuqi
né lidhje me pagesat dhe kushtet e punés té drejtuesve té mjeteve
profesionisté, trafikun rrugor, siguriné rrugore, pérgjegjésiné profesionale;
ose,

) Drejtuesi/drejtuesit i veprimtarisé sé saj ka pérfunduar periudhén e
rehabilitimit, sipas shkronjave “a” dhe “b”, té pikés 4.1, té kétij kapitulli.

3.2. Ndérmarrja, qé kérkon té ushtroj veprimtariné e saj né transportin rrugor, dhe
personat gé jané caktuar né drejtimin e veprimtarisé sé kétyre ndérmarrjeve, sipas pikés
2, té keétij kapitulli, duhet té deklarojné né dokumentet e |&shuara, nga organet e
transportit, se plotésojné kushtin e reputacionit t& miré.

3.3. Organet e transportit jané té detyruara té verifikojné deklaratén né plotésimin e
kushtit té reputacionit t& miré pér ndérmarrjen dhe drejtuesin e veprimtarisé sé saj.

3.4 Né té njéjtén ményré gjykohet pér reputacionin e miré edhe né rast se masa té
njéjta merren nga autoritet pérkatése té shteteve té tjera, pér shkeljet e kryera né
territorin e kétyre shteteve, nga operatorét e transportit rrugor t& mallrave.

3.5. Organet e transportit, do té njohin njé dokument té& nxjerré nga njé regjistér juridik,
ose né mungeseé té tij, njé dokument té Iéshuar nga autoriteti gjygésor ose administrativ
né Shtetin Anétar té BE-sé, ku individi ose ndérmarrja e transportit Eshté e vendosur.

3.6 Dokumentet e |éshuara sipas pikés 3.5, té kétij kapitulli jané té vlefshme brenda tre
muajve nga data e Iéshimit té tyre.



4. Rehabilitimi

4.1 Personat té cilét nuk pérmbushin kérkesat e reputacionit té miré sipas pikés 3, té
kétij kapitulli, konsiderohen se e plotésojné kushtin e reputacionit t& miré, kur kéta
persona kané konsumuar njé periudhé rehabilitimi:
a) 2 vjecare, pér shkelje sipas pikave (i) deri, dhe (x), t& shkronjés “a” dhe
shkronjés “b”, té pikés 3.1, té kétij kapitulli;

b) 10 vjecare, pér shkelje sipas pikés (xi), t& shkronjés “a”, té pikés 3.1, té kétij
kapitulli;

4.2. Personat qé kané kryer periudhén e rehabilitimit, sipas shkronjave "a" dhe "b", té
pikés 4.1, té kétij kapitulli, pas pérfundimit t& késaj periudhe i nénshtrohen trajnimit dhe
provimit té detyrueshém, sipas pikave 6 deri né 8, té kétij kapitulli.

5. Plotésimi i kushtit pér besueshmériné financiare

5.1. Ndérmarrja duhet té garantojé se zotéron njé kapital té mjaftueshém pér fillimin dhe
administrimin e veprimtarisé sé operatorit t& transportit rrugor.

5.2. Kérkesa pér gjendje té besueshme financiare plotésohet kur disponohen burime
té mjaftueshme financiare té cilat garantojné ecuriné dhe administrimin e ndérmarrjes sé
transportit.

Kur ndérmarrja bén kérkesé pér licencé pér té treté ose me gira, organet e transportit
pranojné né formén e njé vértetimi, konfirmimi nga banka ose institucioni tjetér té
kualifikuar vlerésimin e gjendjes financiare (bilancin vjetor t& ndérmarrjes; fondet ge ajo
disponon, pérfshiré depozitat bankare; kredité dhe huat lehtésuese; asetet duke
pérfshire pronat té cilat ndérmarrja mund ti leré peng si garanci; kostot duke pérfshire
koston e blerjes ose pagesén fillestare té mjetit; makineri - pajisjet dhe kapitalin punues).

5.3 Ndérmarrja duhet té keté kapital té viefshém dhe rezervé té paktén:

a) 4,000 EUR pér mjetin e paré dhe 2,000 EUR pér ¢cdo mjet shtesé&, kur kryen
transport ndérkombétar té mallrave dhe udhétaréve;

b) 30,000 leké, pér mjetin e paré dhe 15,000 leké pér ¢cdo mjet shtesé, kur kryen
transport t&é mallrave dhe té udhétaréve brenda vendit.

5.4. Standardi né lidhje me kapitalin minimal té vlefshém dhe rezervé té gjendjes
financiare té veprimtarisé sé ndérmarrjes né transportin rrugor té brendshém té mallrave
dhe udhétaréve do té unifikohet me até té ndérmarrjes gé ushtrojné veprimtariné e
transportit rrugor ndérkombétar, pesé vjet pas hyrjes né fuqi té kétij vendimi.

5.5. Organet e transportit do té pranojné dokumente té léshuar nga c¢do banké,
institucion financiar ose institucione té ngarkuara pér kété géllim né Shtetin Anétar té BE-
sé, ku individi ose ndérmarrja e transportit rrugor ose filial i saj éshté e vendosur.

6. Plotésimi i kushtit né lidhje me kérkesén e kompetencés profesionale

6.1. Kompetenca profesionale plotésohet, né rastin, kur personi gé caktohet pér
drejtimin e veprimtarisé sé operatorit té transportit rrugor, né pérputhje me pikén 2.1 té



kapitullit 11, zotéron njohuri té mjaftueshme, qé i korrespondojné nivelit té trajnimit né
pérputhje me programin bazé té parashikuar me udhézim té ministrit. Kursi i trajnimit
kryhet si pér transportin e udhétaréve ashtu edhe pér transportin e mallrave.

6.2. Kandidati, i cili déshiron té ndjek kursin pér drejtues veprimtarie né ndérmarrjet e
transportit rrugor, duhet té keté mbaruar shkollén e mesme. Kursi i trajnimit éshté i
detyrueshém dhe mé pas, kandidati duhet té kryejé njé provim té detyrueshém, me
shkrim dhe me gojé.

6.3. Provimi do té kryhet brenda periudhés 7-10 dité, nga dita e pérfundimit té& kursit, gé
ka kryer kandidati. Instruktorét e trajnimit té jené me nivel té larté kualifikimi dhe
miratohen nga ministri. Pagesa e kandidatéve pér kursin e trajnimit caktohet me
udhézimin e pérbashkét té Ministrit té Punéve Publike, Transportit dhe
Telekomunikacionit dhe Ministrit té Financave.

6.4. Drejtoria e Pérgjithshme e Shérbimeve té Transportit Rrugor do té shérbejé si
gendér né trajnimin e kandidatéve, g& déshirojné té pajisen me certifikatén e
kompetencés profesionale (CKP), pér drejtues veprimtarie té ndérmarrjeve té transportit
rrugor pér mallra ose udhétaré. Ministria ndjek nga afér veprimtariné e késaj gendre
trajnimi né pérgatitien me kualitet té larté té kandidatéve pér drejtues veprimtarie, né
pérputhje me programin bazé.

7. Zhvillimi i provimit

7.1. Certifikata e kompetencés profesionale Iéshohet nga komisioni i vlerésimit té
provimit, i cili organizohet né pérputhje me udhé&zimin e Ministrit. Komisioni i provimit
pérbéhet nga tre persona, té cilét jané njohés té miré té fushés sé Iéndéve té programit
bazé té trajnimit.

7.2. Komisioni, emé&rohet nga ministri dhe pérbéhet nga kryetari, i cili &shté njéri nga
specialistét e fushés sé transportit rrugor dhe dy anétar, njéri prej té ciléve éshté
pérfagésues i Dhomés sé Tregtisé dhe Industrisé dhe tjetri pérfagésues i shogatave té
transportit rrugor.

7.3. Dhoma e Tregtisé dhe Industrisé dhe shoqatat e transportit rrugor népérmjet
asambleve té tyre respektive zgjedhin disa pérfagésues, emrat e té ciléve ia béjné té
ditur ministrit.

7.4. Provimi do té zhvillohet né ambientet e Drejtorisé sé Pérgjithshme té Shérbimeve té
Transportit Rrugor.

7.5. Kandidati do té zhvillojé provimin me gojé, vetém pasi, ai ka pérmbushur pikét e
nevojshme té provimit me shkrim né pérputhje me udhézimin e ministrit.

7.6. Ministri, né pérputhje me kérkesat e paragitura nga kandidatét né ushtrimin e
veprimtarisé sé tyre né ndérmarrje, té cilat kané lidhje me mbrojtjen e jetés, mbrojtjen e
ambientit dhe té pasurisé, ligjet dhe aktet nénligjore gé vlejné né ushtrimin e
veprimtarisé, nxjerr udhé&zimin pér sa i pérket: fushés sé provimit;, formés sé organizimit
e kohézgjatjen e provimit; kushteve gé duhet té plotésojné anétarét e komisionit; Iéshimit
té certifikatés sé& kompetencés profesionale (CKP). Tarifa gé duhet té paguhet nga
kandidati pér provimin, e cila i shérben shpenzimeve administrative dhe pér shpérblimin
e anétaréve té komisionit t& provimit, si dhe kushtet pér kthimin e pagesés, né rast
mospjesémarrje né provim nga ana e kandidatit, caktohen me udhézimin e pérbashkét té



Ministrit té Punéve Publike, Transportit dhe Telekomunikacionit dhe Ministrit té
Financave.

7.7. Ministri, rast pas rasti, ngre grupe pune té pérbéré nga specialisté té fushés sé
transportit rrugor né ministri, né lidhje me administrimin né plotésimin e kushteve, pér
organizimin e provimit né pérputhje me udhézimin e tij.

7.8. Certifikata e kompetencés profesionale (CKP) e |éshuar nga organet e autorizuara
sipas pikés 7.1 dhe 7.2, té kétij kapitulli, nuk éshté e transferueshme. Modeli, pérmbajtja
dhe plotésimi i certifikatés caktohet me udhézim té Ministrit. Ajo i léshohet kandidatéve,
respektivisht sipas kursit té trajnimit e provimit qé kané kryer, ve¢ pér transportin e
mallrave dhe vec pér transportin e udhétaréve. Certifikat e kompetencés profesionale
lEshohet me afat pesé vjecar.

8. Pérjashtimi nga trajnimi e provimi

8.1. Pérjashtohen nga trajnimi dhe provimi i detyrueshém, pér pjesén gé jané
diplomuar, té gjithé kandidatét, si inxhinier mekanik, ekonomisté ose juristé.
Pérjashtohen nga trajnimi, por jo nga provimi, kandidatét, té cilét kané pérfunduar
shkollén e mesme dhe gé sigurojné déshmi se pesé vitet e fundit kané drejtuar pa
ndérprerje veprimtariné e njé ndérmarrje té transportit rrugor.

8.2. Specialistét e ministrisé, gé kané mbuluar veprimtariné e politikave pér pranimin né
veprimtariné e operatorit t& transportit rrugor, hyrjen né treg té ndérmarrjeve té transportit
rrugor dhe monitorimin e kétij tregu, dhe gé kané té paktén né kéto detyra mbi 3 vijet,
pérjashtohen nga trajnimi i detyrueshém dhe provimi pér pérfitimin e certifikatés sé
kompetencés profesionale (CKP).

8.3. Organet e transportit té licencimit do té njohin certifikatat e kompetencés
profesionale, qé Iéshojné organet e autorizuara sipas pikés 7.1 dhe 7.2, té kétij kapitulli,
pas hyrjes né fuqi té kétij vendimi.

8.4. Organet e transportit té licencimit, do té njohin té gjithé certifikatat e kompetencés
profesionale pér shtetasit e zonés ekonomike té BE-sé&, por me kusht gé, kjo certifikaté té
jeté e shogéruar me njé dokument shtesé, i cili déshmon se personi ka ushtruar
veprimtariné e tij pér tre vjet rresht pa ndérprerje né pesévjecarin e fundit.

KAPITULLI HI
Organet e transportit, shgyrtimi dhe regjistrimi i ndérmarrjeve

1. Organet e transportit

1.1. Kur né dispozitat e ligjit nr.8308, daté 18.03.1998, té ndryshuar nuk éshté
parashikuar organi i transportit, ato caktohen me udhézim té ministrit né pérputhje me
nenin 5, té kétij ligji. Organet e transportit e ushtrojné funksionin e tyre né pérputhje me
dispozitat e ligjit nr.8308, daté 18.03. 1998, “Pér transportet rrugore”, té ndryshuar e me
dispozitat e kétij vendimi.

1.2. Organet e transportit sipas ligjit nr.8308, daté 18.03.1998, té ndryshuar né
bashképunim me organet e kontrollit né rrugé, sipas nenit 11 dhe 12 té ligjit nr.8378,
daté 22.07.1998 “Kodit Rrugor i Republikés sé Shqipérisé”, jané té detyruar té sigurojné
zbatimin e kétij vendimi.



1.3. Organet e transportit né veprimtariné e transportit rrugor té mallrave dhe
udhétaréve, né pérputhje me pikén 1.1 té kétij kapitulli, kané kompetenca, pér sa i
pérket:

a)  shqyrtimit té kérkesave té béra nga ndérmarrjet;

b) dhénies sé licencave pér té treté ose me qgira brenda vendit dhe
ndérkombétare, si dhe lejes sé pérkohshme;

c) deklarimit té njé personi fizik té& papérshtatshém si drejtues té veprimtarisé sé
ndérmarrjes té transporti rrugor;

) kryerjes sé kontrolleve té nevojshme pér té verifikuar nése ndérmarrja
plotéson kérkesat e pikés 1, té kapitullit I1.

2. Shqgyrtimi dhe regjistrimi i ndérmarrjeve

2.1. Kérkesa pér licencim né veprimtariné e transportit rrugor pér té treté ose me qira,
pér mallra ose udhétaré, paragitet prané organit té transportit té& licencimit, sipas pikés
1.1, té kétij kapitulli.

2.2 Ministria, me udhézim, cakton té dhénat e nevojshme, qé duhen pér regjistrimin e
njé ndérmarrje nga organi i transportit, né pérputhje me nenin 5 té ligjit nr.8308, daté
18.03. 1998, “Pér transportet rrugore”, té€ ndryshuar.

2.3 Koha maksimale e lejuar pér shqyrtimin e njé kérkese nga organi i transportit
caktohet me udhézim té ministrisé€, né pérputhje me nenin 5, té ligjit nr.8308, daté 18.03.
1998, “Pér transportet rrugore”, té ndryshuar. Afati i shqyrtimit llogaritet nga data e
regjistrimit té saj.

2.4 Nése organi i transportit nuk ka marré vendim né afatin e caktuar sipas pikés 2.3, té
kétij kapitulli, ajo do té konsiderohet e pranuar.

2.5. Ndérmarrja, gé ushtron veprimtariné né transportit rrugor, duhet brenda 28 ditéve,
té njoftojné organin e transportit, i cili e ka licencuar até, pér ¢do ndryshim té té dhénave
né pikén 2.2, té kétij kapitulli.

3. Deklarimi i papérshtatshmérisé sé drejtuesit té veprimtarisé

3.1 NEé rastin kur, njé ndérmarrjeje i éshté hequr licenca né ushtrimin e veprimtarisé sé
transportit, pér shkak té:

[P i]

a) shkeljeve té pérséritura sipas shkronjés “a”, té pikés 3.1, té kapitullit II; ose

b) fshehjes sé gélimshme té shkeljeve té legjislacionit té transportit dhe
dispozitave ligjit nr.8308, daté 18.03.1998, ligjit nr.8378, daté 22.07.1998 té
kétij vendimi dhe akteve nénligjore né zbatim té tyre,

organi i transportit, deklaron menjéheré té papérshtatshém edhe drejtuesin e
veprimtarisé sé ndérmarrjes.

3.2 Certifikata e kompetencés profesionale e personit té deklaruar té papérshtatshém,
sipas pikés 4.1, té kétij kapitulli, konsiderohet e pavlefshme pér ¢do rast, deri sa nuk
éshté marré njé maseé rehabilituese.



3.3. Organi i transportit njofton té gjithé institucionet e interesuara me té dhénat e
personit, té cilit i éshté deklaruar e papérshtatshme certifikata e kompetencés
profesionale.

4  Vendimet e organit té transportit

4.1 Organet e transportit refuzojné kérkesén pér licencim kur drejtuesi i veprimtarisé
nuk ka plotésuar periudhén e rehabilitimit nga data, gqé i &shté komunikuar dénimi; ose
kur dénohet gjaté ushtrimit té veprimtarisé sé tij, né pérputhje me shkronjén “a” dhe “b”,
té pikés 3.1, té kapitullit Il. Organet e transportit heqin licencén e njé operatori té
transportit rrugor né pérputhje me nenin 8, té ligjit nr.8308, daté 18.03.1998 “Pér
transportet rrugore”, té ndryshuar.

4.2 Para marrjes sé njé vendimi sipas pikés 5.1, té kétij kapitulli, pér shkeljet e kryera
nga ndérmarrja ose drejtuesi i veprimtarisé, organi i transportit, pérve¢c organeve té
kontrollit né rrugé sipas Kodit Rrugor, nése éshté e nevojshme, grumbullon informacionin
e duhur edhe nga Drejtoria e Pérgjithshme e Tatim—Taksave, Drejtoria e Pérgjithshme e
Doganave dhe Inspektorati i Punés dhe institucionet e tjera, gé ai konsideron té
réndésishme né veprimtariné e operatorit té transportit rrugor.

4.3 Né aktin e refuzimit, organi i transportit arsyeton mbi shkaget e refuzimit té
licencimit té operatorit t& transportit rrugor, dhe té deklarimit t& papérshtatshém té
drejtuesit té veprimtarisé. Organi i transportit specifikon arsyen e humbjes sé reputacionit
té miré té drejtuesit té veprimtarisé, si dhe masén rehabilituese pérkatése, sipas pikés 4,
té kapitullit 1.

5 Ankimimi

Né rastin kur, organi i transportit refuzon njé kérkesé pér pranimin né veprimtaringé e
operatorit té transportit rrugor, pezullon ose deklaron té papérshtatshém pér shkeljet e
kryera nga ndérmarrja ose drejtuesi i veprimtarisé, ndérmarrja ose personi, qé ka pésuar
dénimin, ka té drejté t'a ankimoj vendimin e marré nga organ i transportit, né bazé té ligjit
Nr.8485, daté 12.05.1999 “Kodi i Procedurave Administrative té Republikés sé
Shqipérisé€”, si dhe pér procedura t& métejshme, ai mund té ankohet né rrugé gjyqésore,
né pérputhje me dispozitat e Kodit t& Procedurés Civile.

KAPITULLI IV
Bashké&punimi administrativ dhe shkémbimi i informacionit

1. Krijimi i regjistrit elektronik kombétar

1.1. Né zbatim té kétij vendimi krijohet regjistri elektronik kombétar pér ndérmarrjet e
transportit rrugor, té cilat jané licencuar nga organet e transportit.

1.2. Regjistri elektronik kombétar vendoset prané Drejtorisé sé& Pérgjithshme té
Shérbimeve té Transportit Rrugor. Té dhénat qé pérmban regjistri elektronik kombétar
trajtohen dhe mbikégyren vetém nga personat pérgjegjés té caktuar pér kété géllim né
pérputhje me ligjin N.8517, daté 22.07.1999 “Pér mbrojtjen e té dhénave personale”.

1.3 Informacioni i grumbulluar pér ndérmarrjet e transportit rrugor nga organet e
transportit, dérgohet te Drejtoria e Pérgjithshme e Shérbimeve té Transportit Rrugor, e
cila i hedh ato né regjistér.



1.4 Teé drejtén e njohjes e kané autoritetet pérgjegjése té licencimit, sipas pikés 1.1,
kapitulli 11l dhe autoritetet e tjera gé jané nén betim dhe gé kané kompetenca né lidhje
me vézhgimin dhe vendosjen e sanksioneve né fushén e transportit rrugor.

1.5 Regjistri elektronik kombétar do té pérmbaj té dhénat, si mé poshté vijon:
a) emrin dhe formén juridike té ndérmarrjes;
b) adresén e vendosjes sé saj;

c) emrin e drejtuesit té veprimtarisé sé transportit, i caktuar né plotésimin e
kushteve, pér sa i pérket reputacionit té miré dhe kompetencés profesionale
dhe emrin e ortakéve té ndérmarrjes;

¢) llojin e licencés pér té treté ose me qgira dhe numrin e llojin e mjeteve, té
shoqgéruar me certifikata té operimit;

d) numrin dhe llojin e shkeljeve né ményré té vecanté ato té pérmendura né
pikén 3.1 té kapitullit 11, né dy vitet e fundit;

e) emrin e ¢cdo personi té deklaruar té papérshtatshém né veprimtariné e
transportit t& njé ndérmarrje né dy vitet e fundit dhe masat rehabilituese nése
ka;

1.6. Té dhénat né lidhje me njé ndérmarrje, té cilés i éshté hequr licenca ose kur
drejtuesi i veprimtarisé éshté deklaruar i papérshtatshém, do té mbahen né regjistér pér
njé periudhé dy vjecare. Té dhénat duhet té shogérohen né regjistér me arsyet e hegjes
té licencés, ose deklarimin e papérshtatshmérisé té drejtuesit t& veprimtarisé.

1.7. Té gjithé té dhénat, qé pérmbahen né regjistér, duhet té pérditésohen né
vazhdimési.

1.8. Ministria e Punéve Publike, Transportit dhe Telekomunikacionit t& marré masat pér
ngritjen e regjistrit elektronik kombétar deri mé 31 Dhjetor 2012.

2.  Shkémbimiiinformacionit

2.1. Drejtorité, té cilat mbulojné Transportin dhe Qarkullimin Rrugor, dhe Drejtoria e
Pérgjithshme e Shérbimeve té Transportit Rrugor prané MPPTT, jané pika kontakti pér
shkémbimin e informacionit t&€ nevojshém me shtetet e tjera né lidhje me ndérmarrjet e
transportit rrugor té vendosura né Shqipéri né zbatim té kétij vendimi.

2.2. Né rastin kur, njé operator transporti rrugor jo-rezident, qé ka kryer shkelje,
serioziteti i té cilave ¢con né hegjen e licencés né zbatim té kétij vendimi, pikat e kontaktit
sipas pikés 2.1, té kétij kapitulli, do t'i komunikojné autoriteteve pérgjegjése té shtetit
tjetér, té regjistrimit té operatorit té transportit rrugor, té gjithé informacionin gé zotérojné,
si edhe pér shkeljet dhe masat ndéshkimore gé jané marré ndaj tij, té cilat sébashku do
té regjistrohen né pérputhje me pikén 1.6, té kétij kapitulli.

KAPITULLI V
Ruajtja e té drejtave

1. Tédrejtat

1.1. Licencat sipas paragrafit té paré, té shkronjave “a” dhe “b” té pikés 2.1, té kapitullit
I, té cilat jané léshuar para datés sé& hyrjes né fuqgi té kétij vendimi, do té mbeten té
vlefshme deri mé datén, pér té cilén jané Iéshuar.

1.2. Kérkesat pér licencim pér fillimin ose vazhdimin e njé biznesi transporti, té cilat
jané paragitur para kohés, né te cilén ky vendim ka hyré né fuqi, do té trajtohen né
pérputhje me dispozitat e kétij vendimi, pér aq sa pér ato nuk jané marre vendime, kur ky
akt hyn ne fuqi.

1.3. Ndérmarrjet, té cilat kané gené té licencuara si operator i transportit rrugor, pér té
treté ose me qira té mallrave ose udhétaréve, brenda vendit ose ndérkombétar, para
datés sé hyrjes né fuqi té kétij vendimi, do té pajtohen me dispozitat e kétij vendimi jo mé
voné se dy vjet pas datés sé hyrjes né fuqi.

Ministria e Punéve Publike, Transportit dhe Telekomunikacionit dhe Ministria e
Financave té nxjerrin e aktet nénligjore brenda 12 muajve nga hyrja né fuqi e tij.

